Stjórnarfundur Fimleikadeildar Umf. Selfoss  haldinn 9. janúar 2007  kl. 20.00 í Tíbrá 

Mætt voru Brynja, Birgir, Ingunn, Olga, Silja, Helga og Magnús.

1. Fundargerð síðasta stjórnarfundar.  Samþykkt.

2. Atburðir frá síðasta fundi:

2a. Jólasýning.  Sýningin tókst afar vel og hefur fengið mikið hrós frá áhorfendum.  Ath. þarf með skil á jólaskrauti sem að Byko lánaði (Silja).
2b. Verðlaunahátíð ÍTÁ.  Deildin fékk hvatningaverðlaun ÍTÁ fyrir metnaðarfullt og gott starf á árinu 2006 og styrk að kr. 260.000.  Bergþóra Kristín Ingvarsdóttir fimleikakona var kjörin íþróttakona Árborgar og fékk kr. 100.000.- fyrir að vera íþróttakona ársins, auk 30.000 kr. gjafar frá Kaupþingi.  Bergþóra Kristín og Linda Ósk Þorvaldsdóttir fengu 150.000.- hvor úr Afreksmannasjóði Árborgar.  Við óskum þeim báðum til hamingju.

2c. Aðrir Styrkir.  Héraðssamband Skarphéðins kr. 175.000.- Menntamálaráðuneytið, íþróttanefnd, íþróttasjóður kr. 200.000.- v.norrænt þjálfaranámskeið  og kr. 300.000.- v. kaup á lendingardýnu. Úthlutun frá Ungmennafél. frá bænum kr. 630.000.- til lækkunar á æfingagjöldum 16 ára og yngri.

3. Peningastaðan. Farið yfir stöðuna sem er í góðu lagi, þökk sé styrkjum sem borist hafa undanfarið. 

4. Starfið fram á vor:
- Mót. Unglingamót 11. feb. Stjarnan Garðabæ.  Bikarmót 17. feb. Fylkir, haldið í Ármanni.  HSK mót 23.feb. Selfossi.  Íslandsmót 9.-10. mars í Gerplu.  Minningamót 21. apríl Selfossi.  Vormót í Keflavík 28. – 29. apríl.  Einnig fyrirhugað að halda byrjendamót á Selfossi mánaðarmótin feb. og mars.  Silja ætlar að ath. með gjafir fyrir HSK- og byrjendamótið.

5. Stjórnarmál.  Kristín Kristjánsdóttir er hætt í stjórn.  Stjórnarmenn ætla allir að halda áfram störfum, ákveðið að kanna hjá foreldrum hvort ekki sé einhver áhugasamur sem vill koma í stjórn. Helga gerir það.

6. Þjálfaramál.  Upp hefur komið óánægja hjá  þjálfurum og aðstoðarþjálfurum með launin sín.  Halda á fund með þjálfurunum og skýra út launamál.  Fyrir næsta ár verða þjálfarar að skila inn starfsumsóknum og skrifa undir ráðningasamning.

7. Utanlandsferð.  Búið að staðfesta flug fyrir 45 manns.  Flogið út með Iceland Express þann 7. júní og heim 14. júní.  Áætlaður kostnaður er ca. 71.000.- á mann.  Samþykkt var á tenglafundi í haust að ef iðkandi hættir við ferðina þá renni söfnunarfé hans í sameiginlega söfnunarsjóð stelpnanna, þar sem fjáraflanir séu til styrktar ferðinni og ferðin hugsuð til að hvetja stúlkurnar til að halda áfram.  Olga og Sigríður Ósk fara út sem þjálfarar og Brynja og Helga ætla með hópnum út og verða þeim innan handar sem fararstjórar.  Upp kom hugmynd hvort deildin ætti að styrkja þær sem fararstjóra en því var vísað til aðalfundar. Halda þarf tenglafund og fara yfir stöðu fjáraflana.

8. Íþróttaskóli.  Hefst 13. jan. (frí 20. jan. v. þorrablóts).  Skráning augl. í Glugganum og Dagskránni.  Skráning fer fram í Tíbrá 11. jan. kl. 17-19 (Ingunn og Silja) og í íþróttahúsinu 12. jan. kl. 16-18.30 (Maggi og Helga).  Einnig verða Helga og Silja í íþróttahúsinu 13. jan. frá kl. 9-10.30 þó það sé ekki auglýst.

Fleira ekki tekið fyrir og fundi slitið kl. 21:45. Næsti fundur er þriðjudaginn 6. febrúar kl. 20,00.
